
Тӳпере çутатăп эпĕ çĕнĕ ÇĂЛТĂР,

Шурăмпуç шевлийĕ юлтăрччĕ пулса.

Ячĕпе — ГАЛИНА, мăшăр ячĕ пултăр,

Катара ир-каçăн тăтăрччĕ кулса.



Вăйă картине пиншер çăлтăр тухсассăн,

Уйăрса эп илĕп хамăн ÇАЛТĂРА.

Пăхăп та вăтанăп, сывлăп ассăн-ассăн,

Усал-инкекрен вăл мана çăлтăрах.



Çăлтăрсене мĕншĕн пит хитре-ши тетĕп,

Тĕнчере пĕр ЭСĔ пулнăран çеç пуль.

Пурнăçран телей те ăнăçу кĕтетĕп,

Çакăншăн йĕпетрĕ питĕме куççуль.



Çăмăл мар утмашкăн çăлтăр çумăр витĕр,

Çăмăл мар утмашкăн хирĕç ÇĔН КУНА.

Халь тесессĕн халĕ пулăшма эп хатĕр

МАШАРĂМ, сана, парнелĕп çур чуна.



Тӳпере эп çутрăм тинех çĕнĕ ÇĂЛТĂР, —

Ячĕ-и? Галина. Ытла савнăран.

Чĕремре яланах упранса вăл юлтăр, —

Сывлăхлă, тĕреклĕ эп — ЮРАТНĂРАН!

  